ՀԻՄՆԱՎՈՐՈՒՄ
[bookmark: _Hlk44354799][bookmark: _Hlk207967021] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]1. Անհրաժեշտությունը։ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Հայաստանի խաղողագործության և գինեգործության հիմնադրամի (այսուհետ՝ Հիմնադրամ) կողմից 1022-11011 «Պետական աջակցություն Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը» միջոցառման (այսուհետ՝ Միջոցառում) շրջանակներում իրականացվող Խաղողի արժեշղթայի միասնական էլեկտրոնային տեղեկատվական համակարգի ստեղծման նպատակով «ԱԲԱԿՈ» ՓԲԸ-ի կողմից մատուցվող ծառայությունների գումարը վճարելու անհրաժեշտությամբ։
2. Ընթացիկ իրավիճակը և խնդիրները։ 
Հիմնադրամի հոգաբարձուների խորհրդի 2025 թվականի հունվարի 29-ին կայացած նիստի N 1/2025 արձանագրության համաձայն «Խաղողի տնկարկների ռեեստրի համակարգի ստեղծում և կիրարկում» միջոցառման իրականացման նպատակով 2024 թվականին հայտարարվել է գյուղատնտեսական (խաղողի) արժեշղթայի միասնական էլեկտրոնային տեղեկատվական համակարգի ներդրման ծառայությունների ձեռքբերման երկփուլ մրցույթ, որի արդյունքներով 2024 թվականի նոյեմբերի 8-ին գնահատող հանձնաժողովի կողմից կայացված որոշման հիման վրա ընտրված մասնակից է ճանաչվել «ԱԲԱԿՈ» ԲԸ-ն՝ 215,198,877 դրամ պայմանագային գնով (պայմանգիրը և համաձայնագիրը կցվում են), որից՝ ըստ արձանագրության 40 մլն․ դրամը հաստատվել է Միջոցառման 2025 թվականի բյուջեով։ 
Հիմնադրամի հոգաբարձուների խորհրդի 2025 թվականի օգոստոսի 27-ին կայացած նիստի N 2/2025 արձանագրության համաձայն «Խաղողի տնկարկների ռեեստրի համակարգի ստեղծում և կիրարկում» միջոցառման իրականացման նպատակով GIZ-ի կողմից՝ դրամաշնորհի ձևաչափով հատկացվելու է 29,666,000 դրամ։ Արդյունքում, պայմանագրային պարտավորություններն ամբողջությամբ կատարելու համար Հիմնադրամին անհրաժեշտ է պետական բյուջեից լրացուցիչ հատկացնել 103,532,877 դրամ (առանց հարկերի)։ Նշված գումարի մեջ ներառված է 1 մլն դրամ, որը համակարգի ստեղծման շրջանակում անցկացված երկու փուլով մրցութային ընթացակարգի շրջանակներում մասնակցած կազմակերպության կողմից գնահատման  արդյունքները նախ Երևան քաղաքի առաջին ատյանի ընդհանուր իրավասության դատարան, այնուհետև ՀՀ վերաքննիչ քաղաքացիական դատարան բողոքարկելու պատճառով վճարվել է որպես դատական և փաստաբանական ծառայությունների ծախս։ Պայմանագրային ամբողջ արժեքի մնացած 43․0 մլն դրամը նախատեսվում է վճարել 2026 թվականի  հունվար ամսին։ 
Հարկ է նշել, որ 2025 թվականի տարեսկզբին Միջոցառման բյուջեում «Խաղողի տնկարկների ռեեստրի համակարգի ստեղծում և կիրարկում» միջոցառման իրականացման նպատակով նախատեսվել էր 215,198,877 դրամ, սակայն վերջինս Ֆինանսների նախարարության հետ քննարկումների արդյունքում նվազեցվել է պայմանով, որ գումարի մնացած մասի տրամադրումը կապահովվի 2025 թվականին Էկոնոմիկայի նախարարության կողմից իրականացվող պետական աջակցության ծրագրերի շրջանակներում հատկացված ֆինանսական միջոցների հաշվին՝ համապատասխան վերաբաշխումներ կատարելու միջոցով։
[bookmark: _Hlk210725574]Ելնելով վերոգրյալից Հիմնադրամի կողմից իրականացվող Խաղողի արժեշղթայի միասնական էլեկտրոնային տեղեկատվական համակարգի ստեղծման շրջանակներում «ԱԲԱԿՈ» ՓԲԸ-ի կողմից մատուցվող ծառայությունների ընդհանուր գումարը կազմում է 124,239.5 հազար ՀՀ դրամ (ներառյալ ԱԱՀ-ն):
3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում կատարել վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ կատարել համապատասխան փոփոխություններ , ըստ որոնց 
1) 1022 «Գյուղատնտեսության խթանման ծրագրի» 11001 «Պետական աջակցություն Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը» միջոցառման բյուջեն ավելացվում է 124,239.5 հազար ՀՀ դրամով, որը նախատեսվում չորրորդ եռամսյակի համար։ Նշված 124,239.5 հազար ՀՀ դրամը հատկացվում է 1022 «Գյուղատնտեսության խթանման ծրագրի 12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» միջոցառումից՝ վերաբաշխում կատարելու միջոցով
    2) Հանձնարարվում է Էկոնոմիկաի նախարարին՝ Խաղողի արժեշղթայի միասնական էլեկտրոնային տեղեկատվական համակարգի ամբողջական գործարկումից հետո՝ 1 ամսյա ժամկետում Վարչապետի աշխատակազմ ներկայացնել Կառավարության համապատասխան որոշման նախագիծ, որով կսահմանվեն համակարգը Հիմնադրամի կողմից Էկոնոմիկայի նախարարությանը փոխանցելու կարգը, պայմանները և ժամկետները: 
Նվազեցվող միջոցառման գծով ընթացիկ տարվա բյուջեով ֆինանսական միջոցների վերականգնման և ոչ ֆինանսական արդյունքային ցուցանիշների փոփոխության անհրաժեշտությունը բացակայում է:
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում  հնարավորություն կլինի վճարել Հայաստանի խաղողագործության և գինեգործության հիմնադրամի կողմից իրականացվող Խաղողի արժեշղթայի միասնական էլեկտրոնային տեղեկատվական համակարգի ստեղծման շրջանակներում «ԱԲԱԿՈ» ՓԲԸ-ի կողմից մատուցվող ծառայությունների գումարը։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի 9.4-րդ միջոցառման  «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաևգինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով կամ տարեկան շուրջ 10%-ով», «Գինեգործական արտադրանքի ճանաչելիության բարձրացման միջոցառումների միջոցով 2 անգամ արտահանման ծավալների ավելացում կամ տարեկան 20%-ով աճ» ակնկալվող արդյունքներից (հղում՝  https://www.arlis.am/Annexes/7/2023_N2300hav.1.pdf, 261-րդ էջ)։
